
〈之所。若貪寵利而忘在得之戒。不量力而犯不趙之譏。豈不上負聖明。下貽物議。是以不避煩黷。再瀝悃誠。敢望天地覆育之私。察其老矣無用。非〉

〈出矯飾。俯從所請。依舊宫柌。使得逍遥從道以盡餘年。或他日痼疾稍安。尚期縻隕圖報。取進止。辭免知紹興府劄子臣伏睹進奉院報狀。今〉

〈月四日奉聖㫖除知紹興府者。仰沐記憐。寵移近輔。感恩戴德。九殞莫酬。伏念臣衰疾纏綿。春夏增劇。昨於五月内嘗具奏乞一外祠。俄以虜犯中〉

〈原。警報遽至。義當効死。不復敢言。遂力疾治事。措置斥堠。遣發間探。方頃小定。即申前請。不謂踈逺。誤簡淵衷。然而形骸支離。神志凋瘁。股肱之郡。〉

〈益非所堪。今豫章上流。已有新帥。退量衰謝。引去無嫌。伏望睿慈。檢會前奏。除一在外宫。觀差遣。少休衰薾。臣纔候被受省劄。即交割職事。依限起〉

〈發前去。聽候指揮外。取進止。　再辭免劄子　臣今月十七日凖尚書省劄子。奉聖㫖除知紹興府。不候授告。限三日起發前去之任。除已導依施〉

〈行外伏念臣近縁衰病。嘗丐投閑。未奉俞音。遽聞警報。力疾從事。黽勉至今忽蒙誤恩。移寘近輔。寔為優便。使臣自擇。何以加之。圖欲痛自激昂。少〉

〈圖報稱。而病體益劣。神志乆衰。重惟股肱之郡。大非養疴卧治之所。若乃貪胃榮寵緘嘿不言。必致上誤使令。取譏清議比獲暫觧上流之寄。固無〉

〈避事之嫌。已嘗於今月十三日具奏乞一在外宫觀。伏望睿慈矜憐簮履之舊。檢會前奏早賜施行。臣已於二十日起發。迤邐至浙東以來聽候指〉

〈擇。取進止。　貼黄臣有田僅三百畆在會稽縣。竊慮於近制亦有妨嫌。併乞睿照。劉无城盡言藁論蔡確不合陳乞頴昌府　右臣伏聞知鄧州蔡〉

〈確。上章陳乞頴昌府以便私計。雖未知可否之報。而縉紳之議率皆不平。敢具僉言。上逹天聽。按確姦邪陰險。盗據宰席。不能正身率下。宣明教化。〉

〈而縱其弟碩。招權納賄。贓污狼藉。有司論罪。當以大辟。陸下特加寬貸。止送韶州編管。確本同居。衆謂預聞其事。朝廷既不窮治。惟以失教貴之。削〉

〈其職名。出臨偏郡。僅能周𡻕。易守南陽。當時議者已謂牽復太速。碩至貶所。亦止踰年。確遽上言。乞令内徒。陛下屈天下之法。移置黄州。曾不旋踵〉

〈自請近鎮。臣竊謂確所山敢萌意外之望。益肆無厭之求者。盖見近日政事多尚姑息。是以先用其弟量移之請。嘗試朝廷。既不能沮止姦謀。遽可〉

〈其奏。確知執政莫不畏已。遂敢陵蔑公議。輕悔朝綱。雖屢蒙非常之恩。猶不能滿確之意。復託親老願移大藩。盖有以啓之也。臣恐小入僥倖之心〉


〈勢猶未已徃徃再乞放碩逐便。或自求京師宫。觀差遣就醫為名。然則陛下又將許之乎。確之明黨太半在朝。夙夕引領以俟復用。若使漸得親近。〉

